
Møtebok 

for 

Kommunestyret 
Møtedato: 18.02.2021 

Møtestad: Bryggjeslottet på Mo 

Møtetid: 09:00 - 15:00 

 

Orientering om nærskulematrisa i Vestland fylkeskommune 

ved rektor og skulefagleg ansvarleg Jahn Olav Nordheim. 

 

Orientering status NAV Fensfjorden v/leiar Nina Strømsnes. 

 

Etter kommunestyret vert det temamøte om rekrutteringsutfordringar 

innan pleie og omsorg. 

 

Ein planlegg for fysisk gjennomføring av møtet, men det kan 

bli endra til digitalt møte dersom smittevernsbehov tilseier det. 

001/2021 Godkjenning av innkalling og saksliste 

002/2021 Godkjenning av  møteprotokoll 

003/2021 Orienteringssaker 

004/2021 Dagsturhytte - plassering 

005/2021 Avtale om tenestetilbod Politi - Modalen kommune 

007/2021 Saksframlegg retningsline for ungjobb 2021 

009/2021 Planprogram - kommunedelplan for vassforsyning, avlaup og vassmiljø 2022 - 2030 

008/2021 Avtale med Modalen kraftlag BA vedkomande konsesjonkraft for 2021 - 2024 

Saksnr Utvalg Type Dato 

001/2021 
 

Kommunestyret PS 18.02.2021 

 

Godkjenning av innkalling og saksliste  

 

 

Forslag til vedtak: 

Innkalling og sakliste vert godkjent 
 

Saksopplysningar: 

 

 
 

 

 

Kommunestyret - 001/2021 

 

KS - behandling: 

Linda Neset; Møteinnkalling var noko sein. 
Rådmannen: grunna oppdateringar i kommunen sitt datasystem oppstad det ein feil. Dette skal vere 
ordna no. 
Grunna forfall frå ordførar vart møtet leia av varaordførar Ann-Jorunn Farestveit 
 

 

KS - vedtak: 

Innkalling og sakliste vert godkjent 
 

 

 

 

 

 

  



 
 

Sakspapir 

 

Saksbehandler Arkiv ArkivsakID 

Jo Bjarte Tømmerbakke FE-033 
 

20/408 

   

 

Saksnr Utvalg Type Dato 

002/2021 
 

Kommunestyret PS 18.02.2021 

 

Godkjenning av  møteprotokoll  

 

 

Forslag til vedtak: 

Møteprotokoll vert godkjend slik den ligg føre 
 

Saksopplysningar: 

 

 
 

 

 

Kommunestyret - 002/2021 

 

KS - behandling: 

Samrøystes vedteke 
 

 

KS - vedtak: 

Møteprotokoll vert godkjend slik den ligg føre 
 

 

 

 

Vedlegg: 

Protokoll - Kommunestyret - 10.12.2020 

 

 

  



 
 

Sakspapir 

 

Saksbehandler Arkiv ArkivsakID 

Anneli Vatle Lilletvedt FE-033 
 

20/408 

   

 

Saksnr Utvalg Type Dato 

003/2021 
 

Kommunestyret PS 18.02.2021 

 

Orienteringssaker  

 

Underliggjande saker: 

Saksnummer Tittel 

003/2021.1 Høyring av Statnett si konseptvalutgreiing (KVU) med 
behovsvurdering og ekstern kvalitetssikring, for Bergen og 
omland 

003/2021.2 Næringsfondsløyvingar 2019, rapport 

 

 

Forslag til vedtak: 

Sakene vert tekne til orientering 
 

Saksopplysningar: 

 

 
 

 

 

Kommunestyret - 003/2021 

 

KS - behandling: 

Orientering om status frå NAV Fensfjorden v/ Nina Strømsnes og Oddvin Neset. Kommunestyret 
ynskjer fleire slike orienteringar framover, og særskild om prosjektet om ungdomssatsing. 
 
Skulefagleg ansvarleg Jahn Olav Nordheim orienterte om nærskulematrisa til Vestland 
fylkeskommune. Kommunestyret bed om at denne saka vert følgd opp fram mot neste 
høyringsrunde, med mål om at elevane frå Modalen og skal få nærskulepoeng ved Voss vidaregåande 
skule. 
 
 



 
 

Teknisk sjef orienterte kort om status for nytt kommunehus  
·  Det vert arbeidd med parkeringløysing i tråd med behov. 

Rådmannen orienterte om:  
Kommuneoverlege Frøydis Gullbrå har sagt opp stillinga si. Det vert arbeidd med å finne gode 
løysingar framover.  

·  Dialog med vikarlege 
·  Dialog med Masfjorden kommune kor me drøftar moglege hjelp frå deira 

kommuneoverlege.  
Pasienttransportløysinga:  

·  Dette er pr.d.d. ikkje løyst. Årsak er at tibydar ikkje leverte inn tilbod innan fristen. 
Helse Bergen vil ta fatt i saka når prosessen med dei som leverte innan fristen er 
ferdigstilt. 

·  Den løysinga som i dag gjeld, vert vidareført inntil vidare. 
Status for arbeidet med rekneskapet 2020: 

·  Koronarekneskapen Modalen går i minus 
·  Går mot overskot totalt sett 

Vedtaket i skatteklagenemnde vedr. eigedomsskattegrunnlaget for 2015-2016  
·  Det vert beslutta å gå til søksmål frå kommunane si side for å avgjere utfall og praksis 

som skal gjelde. 
 
Samrøystes vedteke 
 

 

KS - vedtak: 

Sakene vert tekne til orientering 
 

 

 

 

Vedlegg: 

Høyring av Statnett si konseptvalutgreiing (KVU) med behovsvurdering og ekstern kvalitetssikring, for 

Bergen og omland 

kvu-bergen-og-omland-2020_offentlig 

ekstern-kvalitetssikring-av-kvu-bergen-og-omland 

Næringsfondsløyvingar 2019, rapport 

 

 

  



 
 

Sakspapir 

 

Saksbehandler Arkiv ArkivsakID 

Tone Selmer Skuggevik FE-025, FA-K11 
 

20/234 

   

 

Saksnr Utvalg Type Dato 

005/2021 
 

Formannskapet PS 02.02.2021 

004/2021 
 

Kommunestyret PS 18.02.2021 

 

Dagsturhytte - plassering  

 

 

Forslag til vedtak: 

 
Saka vert lagt fram for politisk handsaming utan tilråding om plassering frå rådmannen, då alle dei 
innkomne forslaga er eigna område for plassering av Dagsturhytta. 

 

 

tilrår plassering av dagsturhytta ved Steinavatnet på Nygard 
 

Saksopplysningar: 

 

 
Bakgrunn 
Dagsturhytter i heile Vestland 

Kommunane i heile Vestland fekk hausten 2019 invitasjon til å søkje om tilskot til Dagsturhytte frå 
fylkeskommunen. Dette er ei vidareføring av suksessen i tidlegare Sogn og Fjordane, der alle dei 26 
kommunane i tidsrommet 2017 – 2019 har fått ei slik hytte. 

Dagsturhyttene er meint: 

·  som eit lågterskeltilbod for å få fleire, og nye målgrupper ut på tur, og oftare på tur. 
·  Som  ein sosial møteplass i naturen 
·  å vera ein attraksjon i seg sjølv 
·  som ein stad for fellesskap og identitetsbygging 

 



 
 

Det er ynskjeleg å knytte kulturminne til dagsturhyttene der det ligg til rette for dette. 
Nokre av hyttene i Vestland bør vere universelt utforma. 

Fakta 

Modalen kommunestyre gjorde i møte 24.09.2020. sak 040/2020  vedtak om å ta imot tilbodet om 
dagsturhytte i vår kommune. Det vart løyvd kommunal del av spleiselaget som må til for 
fullfinansiering.  
Prosjektet er eit spleiselag mellom Vestland fylkeskommune, Sparebankstiftinga Sogn og Fjordane og 
kommunen og har ei kostnadsramme på kr 1 283 000 inkl. mva 

Finansieringsoversyn 

Hytte                                                  1 000 000 

Tilkomst                                                283 000 

Totalt Dagsturhytta                          1 283 000 

 

Dekka slik 

Tilskot Vestland fylkeskommune           200 000 

Tilskot Sparebankstiftinga 

Sogn og Fjordane                                     100 000 

Spelemiddlar 1/3 av brutta                    333 000 

Modalen kommune                                400 000 

Mva-kompensasjon                                200 000 

Folkegåva BKK                                          50 000 

                                                              1 283 000 

Budsjettjustering:                     

                                        Budsjett i dag                    Justering                    Justert budsjett 

Utgift                                        500 000                    783 000                    1 283 000 

Mva kompensasjon               100 000                    100 000                       200 000 

Tilskot spelemidlar                         0                        683 000                       683 000 



 
 

 

Overordna styring av prosjektet skjer gjennom Vestland fylkeskommune. 

 

Prosess 

1. Informasjonsmøte om etablering av Dagsturhytte i kommunane i Vestland 
fylkeskommune 22.01.20 på Hotel Terminus, Bergen.  
Frå Modalen kommune deltok teknisk sjef Tone Selmer Skuggevik. 
 

2. Arbeid mot realisering – innspel frå innbyggjarane, lag og organsisasjonar. 

I arbeid mot realisering av hytta oppmoda fylkeskommunen kommunane om å etablera 
gode prosessar og brei medverknad. Kommunen utfordra difor innbyggjarane, lag og 
organsisasjonar i kommunen til å kome med innspel. Første frist for innspel om 
plassering av dagsturhytta var 15.11.2020. Innlegget vart publisert på heimesida til 
Modalen kommune 05.10.2020. 
Innlegget vart publisert to gonger på facebook, 05.10.2020 og 30.10.2020. Det var berre 
eit innspel som kom inn innan fyrste frist.Grunna kun eit innspel, ynskja kommunestyret 
ei ny høyringsrunde. Andre frist for innspel på plassering av dagsturhytta var 05.01.21. 
Innlegget vart publisert på heimesida til Modalen kommune 14.12.20. Innlegget vart 
publisert på facebook 14.12.2020. Det var komen inn fem nye innspel innan andre frist. I 
alt kom det inn 6 innspel frå innbyggjarane, lag og organisasjonar i Modalen kommune. 
 
I høyringa var det  mellom anna med spørsmål om 

·  Kvar de meiner hytta bør plasserast 
·  Kva kan de bidra med på vegen mot realisering, og drift ( rydding av tomt, stiar, 

merking/skilting etc). 

Alle dei innkomne innspela har gode framlegg til plassering, og samla sett god geografisk spreiing. 
Innspela er noko ulike i omfang, alt i frå eit namn på ein stad til ei enkel grunngjeving.  

 «For å sikre effektiv framdrift er det blant anna viktig at aktuelle grunneigarar er positive til å få ei 
slik hytte på sin eigedom, og det er ein føremon at dette er lufta med grunneigar før de kjem 
 framlegg til plassering .»  

Ordførar kontakta og starta ein dialog med grunneigarane den 19.01.2021. Framlegg til plassering av 
Dagsturhytte på Nedstadvatnet, Åsen og Steinavatnet. Grunneigarane var positive til prosjektet.  
Administrasjonen gjekk på bakgrunn av dette vidare med innspela som kom inn: 

NR Forslagsstillar  Plasssering 

1 Tormod Surland Våge Nedstavatnet 

2 Atle Helland Plassere hytta  slik at alle kan nytta den. Både 
gamle og unge. 

3 Karianne Neset Nygard Nedstavatnet /Åsen 

4 Solrenningslista  v/Ann-Jorunn 
Farestveit 

Steinavatnet 



 
 

5 Eldrerådet og pensjonistlaget v/ Anne-
Britt Almelid 

Steinavatnet 

6 Gro Henny Mo Nedstavatnet, Åsen, Steinavatnet 

 
Synfaring:  
Synfaring vart gjennomført sommaren 2020 av teknisk sjef Tone Selmer Skuggevik(sakshandsamar og 
ansvar for byggjeprosessen).  
Synfaring på område som vert vedteke vil verta gjennomført våren 2021. Det vil då verta sett saman 
ei synfaringsgruppe (grunneigar vert spurd om å delta,  styringsgruppe og administrasjonen). Å verta 
kjend med landskapet og ikkje minst sjå området  der hytta er foreslått plassert er svært nyttig. Det 
gir mange avklaringar og stadfestingar i høve forslag på plassering, og opp mot målsetjingane for ei 
dagsturhytte. I etterkant  av synfaringa vil det verta skrive rapport. (sakshandsamar) Endeleg 
plassering i valgt område vil då finne stad. 
 
Framdrift i prosjektet: 
Stad Kystbygg vann anbodskonkurransen om bygging av  35 dagsturhytter i Vestland, i hard 
konkurranse med Reknes Bygg. Hyttene vil bli bygd som modular i produksjonshallen i Leikanger før 
dei vert frakta med båt(tre hytter i kvar båtlast) og helikopter til stadane der hyttene skal stå. Stad 
Kystbygg står for heile denne prosessen, i tillegg til fundamentering av utgraven tomt og oppsetjing 
av hytta. 
Modalen kommune får hytta mai – juni 2021. Før hytta kjem må mellom anna tomt vere avgreven og 
klar til fundamentering. Andre ting som må vera på plass då: grunneigaravtale, driftsavtale, 
byggjeløyve, eventuelt dispensasjon, signert kontrakt mellom leverandør og kommune, 
spelemiddelsøknad, GPS-merking og skilting. 
 
Tomte tilretteleggjing: 
Rojo arkitekter frå Trondheim har teikna dagsturhyttene. Det er sett krav om grense på maks 0,3m 
høgdeskilnad på tomt. Dette vil gjere hytta meir funksjonell samstundes som dei estetiske 
kvalitetane vert ivaretekne. Det vil i enkelte tilfelle vere mogeleg å fråvika krav om 0,3m 
høgdeskilnad. Alle kommunane i Vestland får tilbod om å få vurdert tomtane av Rojo Arkitekter. 
Modalen seier ja til eit slikt tilbod.  
 
Hytta sitt «fotavtrykk» 
Dagstyrhytta har trass eit innvendig areal på berre 15m2 og hyttemål på 6,7m x 7,6m eit stort 
fotavtrykk. Rundt hytta er det platning slik at heile bygningen har behov for ca 10 x10m flatt areal.I 
tillegg er det også tilrådd flatt areal nokre meter utanfor platningen på alle sider.  
 
Innventar 
Innvendig areal er utvida med 1,5m2 slik at det er plass til vedovn som no er blitt standard innbu i 
hyttene. Hytta vert også levert med solcellepanel. Det er og opsjon på biotoalett. Her vert det 
tilbydd: 
Toalett universell               kr. 135 500  + mva 
Toalett standard           kr. 126 000  + mva 
 
Fylkeskommunen tilrår toalett ved hytta, og har gitt tilbod til kommunane om dette. Kostnaden ved 
eit toalett er ikkje lagt inn i budsjett for hytta. Toalett er spelemiddelberettiga med 1/3 av kostnad og 
kan leggjast inn i spelemiddelsøknaden for hytta. Det resterande må finansierast av kommunen. 
Denne kostnaden vil sannsynlegvis bli dekka innanfor dei 500 000 kr som er avsett i 
investeringsbudsjettet for 2021. 
 
 



Vurdering
I prosjektet inngår desse føringane:

· Prosjektet må planforankrast i kvar kommune for å søkje spelemidlar.
· Sanitæranlegg vert tilrådd knytt til dei hyttene der ein i samråd med kommunen

ser det vil bli eit behov.
· Det er ynskjeleg med eit bibliotek i hyttene og ein plan for ulike arrangement.
· Opparbeiding av turløyper til hyttene, og merking og gradering av desse må vere

ein del av lokal prosjektplan.
· Det er ynskjeleg å knytte kulturminne til dagsturhyttene der det ligg til rette for

dette.
· Det er ynskjeleg med brei medverknad i høve prosessane kring plassering,

opparbeiding ogdrift. Nokre av hyttene bør vere universelt utforma. Plaketter med
logo skal vere i følgje mal utarbeidd av fylkeskommunen; vere smakfulle i storleik
og ha med namn på kommunen, i tillegg til dei som er med å finansiere og ev.
andre aktørar som medverkar til oppføringa.

· Hytta bør plasserast sentrumsnært, nær skule el. l og med mogleg tilkomst via
kollektivtilbod. Det bør vere maks 15 min. køyring frå sentrum.

Kart som syner dei tre forslaga, Nedstvatnet, Åsen og Steinavatn (raud sirkel på kartet)

Dei tre forslaga som er kome inn etter høyringsrunden har ulike kvalitetar:



 
 

Nedstavatnet:                      

     
Utsiktstur opp frå Mo – bratt og vakkert. Dette er ein særeigen stad med panoramautsikt over 
Mofjorden, og vil vere eit attraktivt mål for dagsturar, både for innbyggjarane og tilreisande turistar. 
Det er gode solforhold og nærleik til vatn i område. Hyttetomta er ikkje svært krevjande å 
tilretteleggje. Ein treng helikoptertransport for å få på plass naudsynt utstyr til klargjering av tomt. 
 Staden er allereie ein svært nytta turpoststad. Staden ligg med gåavstand ca. 40 min frå Mo. 
Eksisterande parkeringsareal på Mo kan nyttast. Skulen ligg på Mo og dagsturhytta vil kunna brukast i 
undervisningssamanheng. Ein må vurdera om det må gjerast eventuelle sikringstiltak. Stien opp til 
Nedstavatnet er ein eldre ferdsleveg for gardane på Mo. I dag er det ein mykje brukt tursti som tek 
deg til toppen av Kvernhusfossen med flott utsikt utover Mofjorden, eller vidare inn til turlagshytta 
Skavlabu. I august kvart år har Modalen Idrettslag arrangert motbakkeløp opp denne kleiva, og dei 
raskaste tek seg opp på under 10 minuttar. Stien startar bratt opp gjennom gran-/blandingsskogen 
og har eit mindre bratt parti midtvegs før du møter ei kneik det siste stykket før du er oppe. Staden 
er ikkje tilrettelagt for alle og har begrensa bruk om vinteren. 

Åsen:  

 
Dette er ein  stad med flott utsikt til Mo og Mofjorden, og som med nokre grep på turtraseen vil vere 
eit attraktivt mål for dagsturar. Området har gode solforhold. Ein må vurdere om det må gjerast 
eventuelle sikringstiltak. Staden ligg med gåavstand  frå Mo sentrum. Eksisterande parkeringsareal på 
Mo kan nyttast. Ei dagsturhytte plassert på Åsen vil truleg kunne brukast som dagstur for barnehagen 
og Mo skule. Turen går frå Mo og innover ein gamal veg på venstre side av elva, og vidare langs åsen 
til eit nydelig utsiktspunkt over Mofjorden. Åsen ligg lågere og er ikkje så krevjande  
som Nedstavatnet. Staden er ikkje tilrettelagt for alle og har begrensa bruk om vinteren. Ein treng 
helikoptertransport for å få på plass naudsynt utstyr til klargjering av tomt. 

 

 

 

 



 
 

Steinavatnet:  

 
Flat tur for «alle» - både til fots og på ski. Steinavatnet som ligg på Nygard har fleire flotte turmål, og 
området er mykje brukt som turområde i Modalen både om sommaren og om vinteren. På vinteren 
frys som regel vatna her oppe, og det er populært å ta turen inn til Nystølen med born, innover 
Kvanndalen eller vidare til  Nåmdalsfjellet og Storfjellet. Ruta inn til  Nystølen, som ligg i enden av 
Steinavatnet, går på godt tråkka sti. Den startar ved P-plass ved Steinavatnet. Løypa går langs 
austsida av Steinavatnet til Nystølen og vidare nordover til bru over elva. Ruta går frå brua og skrått 
ned att til vatnet, og stien følgjer nær vasskanten attende til startpunktet. Det er flotte solforhold i 
område. Frå parkeringsplassen ved Steinavatnet kan ein tilrettjelegge ein fin tur til dagsturhytta på ca 
30 minutter. Barnehagen, skulen, unge og eldre vil kunne nytta seg av denne turen året rundt. Eit 
flott lågterskeltilbod for å få fleire, og nye målgrupper ut på tur og oftare på tur. Frå Mo sentrum til 
Steinavatnet er det ein køyretur på ca. 30 minutter. Parkering kan verta ein utfordring. 
Tilrettjelegging av ny parkering må vurderast. Ein treng helikoptertransport for å få på plass naudsynt 
utstyr til klargjering av tomt. 
 
Konklusjon 
Modalen kommune ynskjer at Dagsturhytta blir ein del av folkesjela, at ein legg turen dit på 
dagsturer, trening og rekreasjon, at hytta brukast i undervisningsamanheng i skule og barnehage,  
sosialt felleskap og gode friluftsopplevingar også på tvers av generasjonar. Dagsturhytta vil verte eit 
lågterskeltilbod for å få fleire, og nye målgrupper ut på tur, og oftare på tur. Alle tre forslaga om 
plassering har kvalitetar som gjer at dei er eigna til plassering av Dagsturhytta, og at det difor vert ei 
politisk prioritering kvar hytta skal plasserast. 

 

 

 

 

Formannskapet - 005/2021 

 

FOR - behandling: 

Håvard Engeseth stilte spørsmål om han var ugild i handsaminga av denne saka. Han er ein av  
grunneigarane i Åsen, men eig ikkje den aktuelle lokaliteten som ligg i alternativa til plassering. 
Formannskapet avgjorde at han ikkje er ugild i saka. 
Kristin Nåmdal stilte spørsmål om ho var ugild i handsaminga av denne saka. Ho har ein onkel som er 
ein av grunneigarane i framlegga til plassering. Formannskapet avgjorde at ho ikkje var ugild i saka. 
Tekisk sjef Tone Selmer Skuggevik orienterte om saka og svara på spørsmål. 
Etter debatten vart det klart at formannskapet var einige i tilråding om plassering av dagsturhytta. 
Ordførar låg fram alternativt framlegg til vedtak til votering. Samrøystes vedteke 
 

 



 
 

FOR - vedtak: 

Formannskapet tilrår plassering av dagsturhytta ved Steinavatnet på Nygard 

 

 

Kommunestyret - 004/2021 

 

KS - behandling: 

Teknisk sjef, Tone S. Skuggevik, orienterte om saka. Viste til at formannskapet har lagt fram tilråding 
om å velge Steinavatnet.  
Rådmannen viste til at det har kome innspel frå veglaget kor dei ynskjer at kommunen ser på evt. 
parkeringsutfordringar i området v/ Steinavatnet. Linda Neset peika på at dette ville kunne la seg 
løyse. 
Anne-Britt Almelid understreka at det måtte vere universell tilkomst til dagsturhytta.  
Liv-Anne Aanesen støtta plassering ved Steinavtanet. 
Håvard Engeseth stetta Steinavatnet grunna flest fordelar samla sett. Viktig å drøfte med grunnleigar 
dersom det skal etablerast veg.  
Rådmannen ba om at ein måtte vurdere å kartleggje/undersøkje før evt. vedtak om universell 
utforming vert fatta m.a.grunna ukjent kostnadsauke. 
Håvard Engeseth la fram forslag om vedtak om å plassere dagsturhytta på Steinavatnet.  
Varaordførar la fram Håvard Engeseth sitt framlegg til vedtak til votering 
Samrøystes vedteke. 
 
 

 

KS - vedtak: 

Tilrår plassering av dagsturhytta ved Steinavatnet på Nygard 

 

 

 

 

Vedlegg: 

Vedlegg 1 Invitasjon til å søkje om midlar til dagsturhytter i kommunane i Hordaland 

Vedlegg 2 Høyring - plassering av dagsturhytta 

Vedlegg 3 Alle innkomne framlegg til plassering av dagsturhytte. 

Vedlegg 4 Konseptskisse og døme på plassering på tomt 

Vedlegg 5 Tilsyn- og driftsavtale av dagsturhytta 

 

 

  



 
 

Sakspapir 

 

Saksbehandler Arkiv ArkivsakID 

Jo Bjarte Tømmerbakke FE-046, TI-&01 
 

21/27 

   

 

Saksnr Utvalg Type Dato 

005/2021 
 

Kommunestyret PS 18.02.2021 

 

Avtale om tenestetilbod Politi - Modalen kommune  

      

Forslag til vedtak: 

Kommunestyret i Modalen vedtek å inngå avtale om tenestetilbod med Nordhordland 
lensmannsdistrikt 

 

Saksopplysningar: 

 
Bakgrunn 
Vidareutvikling av det førebyggande arbeidet er ein viktig del av politireforma. I samband med dette 
skal det utarbeidast ein gjensidig forpliktande avtale mellom politidistriktet og kommunane om 
tenestetilbod, politikontaktens rolle og politiråd. Føremål med avtalen er ei gjensidig forplikting på at 
det førebyggande arbeidet skal fungere best mogeleg, og avtalen skal skildra både kva politiet og 
kommunen kan bidra med i dette samarbeidet. Avtalen skal regulera arbeidet både på operativt og 
strategisk nivå. Avtalen skal tilpassa behovet i kvar enkelt kommune, men stort sett omhandle dei 
same tema.  

Sentrale tema i avtalen:  

· Deltaking i politiråd og beredskapsråd  

· Deltaking i kommunen sitt psykososiale kriseteam og kommunale kriseleiing  

· Samarbeid mellom kommunen og politikontakten  

· Deltaking i kjernegrupper ved ungdomsskulane  

· Bidrag frå politipatruljar ved hendingar og oppdrag  

· Bidrag til trafikkontrollar og deltaking i det førebyggjande arbeidet med TSU (Trafikkfagleg 
samarbeidsutval)  



 
 

· Førebyggjande arbeid ved større arrangement  

· Førebyggjande arbeid mot barn og ungdom  

· Bidrag i kommunen sitt konsultasjonsteam.  

 

Spesielle fokusområde:  

· KUBA ( nye kunnskapsbaserte utfordringar som oppstår ) 

· Kjernegrupper i kommunen sine ungdomsskular  

· Ungdomsoppfølging / ungdomsstraff  

· Trafikkførebyggjande arbeid  

· Rusførebyggjande arbeid blant barn/ungdom 

Organisering og forventningar til samarbeidet Samarbeidet skal sikrast gjennom politiråd og gjennom 
politikontaktordning. Det er viktig med god samhandling som for eksempel i samband med 
politivedtekter, barnevern, trafikale forhold, rus-politisk handlingsplan og planarbeid i kommunen 
sett i et kriminalitetsførebyggande perspektiv. Politiet har forventning om at kommunen som 
samarbeidsaktør, bidrar til ein samordna førebyggande innsats mot kriminalitet og rusbelasta 
utfordringar. 

 
Vurdering 
Kommunen driv førebyggjande arbeid innanfor fleire av tenesteområda, og i dette arbeidet er 
politiet ein viktig medspelar og samarbeidspart. Avtalen om tenestetilbod legg eit godt grunnlag for 
samarbeidet på sentrale område som born/ungdom, rusførebygging, trafikksikring, beredskap og 
kriminalitetsførebygging. 

Konklusjon 
Rådmannen rår til at Alver kommune inngår avtale om tenestetilbod med Nordhordland 
lensmannsdistrikt. 

 

 

 

Kommunestyret - 005/2021 

 

KS - behandling: 

Rådmannen orienterte om saka. 
Samrøystes vedteke 
 

 

 



 
 

KS - vedtak: 

Kommunestyret i Modalen vedtek å inngå avtale om tenestetilbod med Nordhordland 
lensmannsdistrikt 

 

 

 

 

Vedlegg: 

Avtale om tjenestetilbud - Modalen 

 

 

  



 
 

Sakspapir 

 

Saksbehandler Arkiv ArkivsakID 

Ove Sæbø FE-064 
 

21/34 

   

 

Saksnr Utvalg Type Dato 

006/2021 
 

Kommunestyret PS 18.02.2021 

 

Saksframlegg Datasenterstrategi - Modalen kommune  

 

Forslag til vedtak: 

Modalen kommune vedtek Datasenterstrategi – Modalen kommune slik han ligg føre. 

 

Saksopplysningar: 

Invest in Bergen (IIB) er eit selskap som er finansiert av Vestland fylkeskommune og ulike tidlegare 
hordalandskommunar. Føremålet til IIB er m.a. å støtte opp under næringsutvikling i kommunane.  
Selskapet haldt ei orientering for kommunestyret 5. november 2020 som omhandla idèar for 
etablering av datasenter i Modalen. Bodskapen var m.a. at dersom ein skulle gå vidare med planar 
for etablering av datasenter, så var det noko kommunen sjølv måtte ynskje. 

Rådmann, ordførar og ass. rådmann har fulgt opp dialogen med Invest in Bergen. Det er naturleg og 
ynskjeleg at kommunestyret vert halde godt orientert om forhold ved evt. datasenteretablering. Ved 
å leggje fram ein kommunal datasenterstrategi til handsaming søkjer rådmannen å belyse kva 
datasenteretablering vil kunne bety, kva moglegheiter som finns og kva utfordringar som syner seg. 
Slik kan ein få kommunestyret si vurdering av om det er ynskjeleg å gå vidare med arbeid om 
etablering. 

Strategien peiker på dei moglegheiter og utfordringar me kjenner i dag. Mange forhold må greiast ut 
og besluttast ved seinare høve ettersom prosessar skrid framover. Dersom kommunestyret vel å 
vedta ein datasenterstrategi vil det m.a. peike fram mot ulike typar planarbeid på seinare tidspunkt. 

 
Bakgrunn 
Modalen kommune skal arbeide for næringsutvikling. Strategisk næringsplan peiker m.a. på at 
kommunen skal utvikle berekraftige næringar basert på lokale naturressursar, at Modalen skal vere 
nytenkjande og utviklingsorientert, og at kommunen skal vere i framkant innanfor IKT-satsing.  

Invest in Bergen si rolle er å vere kommunen sin støttespelar for tilrettelegging og utarbeiding av 
strategiar. Føremålet er å tiltrekke og utvikle lokal og regional verdiskapande leverandørindustri og 
tenestetilbod i heile verdikjeda knytt til datasenter. 

 



 
 

Vurdering 
Rådmannen vurderer at etablering av datasenter er ei interessant og aktuell næring å arbeide vidare 
med. Ved å drøfte ein strategi for slik etablering vil ein kunne sikre at kommunestyret har ei aktiv 
rolle i samfunnsutviklinga. Det vil i tillegg bidra til å gje administrasjonen føringar for vidare dialog, 
steg og evt. samarbeid vedr. etablering. 

Den lokale datasenterstrategien byggjer på regional datasenterstrategi for Vestland fylke. 
Strategidokumentet legg til rette for utvikling av nye berekraftige/grøne næringar som både skal 
bidra til å sikre arbeidsplassar og nye busetnadsvilkår i Modalen også i framtida. 

Modalen har fleire forhold ved seg som gjer at kommuen bør vurdere å vedta ein strategi for 
datasenteretablering. Dette gjeld m.a. tilgang på fornybar vasskraft, arealmoglegheiter og 
kompetanse knytt til energiproduksjon.  

Rådmannen understreker at å vedta ein kommunal datasenterstrategi ikkje er det same som å 
beslutte konkret etablering. Strategien skal syte for at ein kan gå vidare i retning av at evt. aktør 
søkjer om å få etablere seg.  

 
Konklusjon 
Rådmannen rår til at kommunenstyret vedtek Datasenterstrategi – Modalen kommune slik han ligg 
føre. 
 

 

 

 

Kommunestyret - 006/2021 

 

KS - behandling: 

Rådmann og assisterande rådmann orienterte om saka og svara på spørsmål. 
Invest in Bergen ved Vidar Totland og Tore Mong var med via Teams og svara på spørsmål. 
Samrøystes vedteke 
 

 

KS - vedtak: 

Modalen kommune vedtek Datasenterstrategi – Modalen kommune slik han ligg føre. 

 

 

Vedlegg: 

Regional datasenterstrategi 2020 

Datasenterstrategi - Modalen kommune 

 

  



 
 

Sakspapir 

 

Saksbehandler Arkiv ArkivsakID 

Ove Sæbø FE-416 
 

20/375 

   

 

Saksnr Utvalg Type Dato 

007/2021 
 

Kommunestyret PS 18.02.2021 

 

Saksframlegg retningsline for ungjobb 2021  

 

 

Forslag til vedtak: 

Modalen kommune vedtek retningsline for ungjobb 2021 slik ho ligg føre. 

 

Utsette saken. 
 

Saksopplysningar: 

 

Det er no mange år sidan ordninga med ungjobb/sommarjobb vart etablert i Modalen. Ordninga har 
vore eit tilbod til unge frå 16 år kor dei har tatt del i ulike kommunale oppgåver gjennom sommaren. 
Føre politiske handsaming/orientering vedr. ordninga vart gjort som referatsak i formannskapet i 
2010.  

Rådmannen fann at det var grunnlag for å vurdere sider ved ordninga slik at erfaringar over tid kunne 
bidra til naudsynte oppdateringar og endringar. For å vere tydeleg og informativ ovanfor både 
ungdom og tilsette i kommunen vart det i leiarmøte 17.06.20 beslutta å gjennomføre slik evaluering 
som skulle munne ut i retningsliner for ungjobb. Rådmannen ynskjer med dette å leggje fram 
retningsline for ungjobb for kommuenstyret til handsaming.  

 
Bakgrunn 
Leiar for kundetorget Anneli V. Lilletvedt og ass. rådmann Ove Sæbø har administrert evaluering og 
utarbeiding avny  retningsline. Undervegs i arbeidet har det kome innspel frå leiarane (alle 
einingane), reinhaldsavdelinga (teknisk etat), uteavdelinga (teknisk etat) og hovudtillitsvaldgruppa 
inkl. hovudverneombodet. Ungdomskoordinatoren presenterte utkast for ungdomsklubben 29. 
januar 2021. Her må det understrekast at det var få unge som møtte. Det var i tillegg planlagt å be 
om at ungdomsrådet også kunne handsame utkast, men av ulike grunnar har ikkje rådet vore 
operativt det siste året. Rådmannen vil peike på at det vil vere ynskjeleg å få lagt fram retningslina 
for handsaming i ungdomsrådet om og når dette er mogleg. Deretter er det mogleg å gjere ei ny 
handsaming i kommunestyret. 



 
 

I arbeidet vart det drøfta sentrale problemstillingar som: 

·  Føremål med ungjobbordninga 
·  Kva oppgåver som skal løysast av ungjobbarane 
·  Kven som skal kunne søkje og få tilbod om jobb 
·  Korleis stille gode og fornuftige krav til søkjarar 
·  Kva ansvar skal liggje på arbeidsgjevar – ulike oppgåver på ulike ansvarspersonar 
·  Korleis administrere ordninga på ein god måte 
·  Erfaringar og innspel 

 

Vurdering 
Rådmannen si vurdering er at det er gjennomført eit evauleringarbeid kor mange har gjeve gode 
innspel. Det er ein svakheit at ikkje ungdomsrådet har fått kome med sine innspl, men det kan takast 
opp att ved eit seinare høve. 

 
Konklusjon 
Rådmannen rår kommunestyret til å vedta retningsline for ungjobb 2021 slik ho ligg føre. 
 

 

 

 

Kommunestyret - 007/2021 

 

KS - behandling: 

Assisterande rådmann orienterte om saka og svara på spørsmål. 
Kristin Nåmdal fremja forslag om utsetjing av saka. På grunn av at ungdomsrådet ikkje er vald og 
konstituert, så har ikkje rådet fått uttale seg i saka. Kommunestyret bed om at ungdomsrådet får 
saka til uttale før saka kjem tilbake til kommunestyret. 
Varaordførar tok utsetjingsforslaget opp til votering. Samrøytes vedteke 
 

 

KS - vedtak: 

Utsetje saka. 

 

 

Vedlegg: 

Retningsliner for ungjobb 2021 

Arbeidsinstruks for sommarjobb, historisk utgåve. 

Ung jobb - Sak 012/10  i formannskapet 

 

  



 
 

Sakspapir 

 

Saksbehandler Arkiv ArkivsakID 

Tone Selmer Skuggevik FA-M09 
 

20/96 

   

 

Saksnr Utvalg Type Dato 

009/2021 
 

Kommunestyret PS 18.02.2021 

 

Planprogram - kommunedelplan for vassforsyning, avlaup og vassmiljø 2022 - 2030  

 

Forslag til vedtak: 

Planprogrammet for kommunedelplan for vassforsyning, avlaup og vassmiljø vert vedteke slik det ligg 
føre. 

 

Saksopplysningar: 

 
Gjeldande VA – planar for Modalen kommune er frå 1997 og er såleis av eldre dato. Det er behov for 
å revidere målsetjingar, oppdatere status for VA – systemet og planleggje naudsynte tiltak.  

Det skal utarbeidast ein felles plan for områda vassforsyning, avlaup og vassmiljø. Planen skal 
fungere som eit overordna styringsverktøy og skal leggje til rette for berekraftig og langsiktig 
forvaltning av infrastrukturen, samt best mogleg samordning med andre samfunnsaktørar.  
Planen skal utarbeidast som ein kommunedelplan og skal vera i samsvar med gjeldande 
kommuneplan for Modalen, samt krav i sentralt og lokalt regelverk og føringar. Hovudfokus for 
vassforsyninga er å leggja til rette for gode og framtidsretta løysingar for å kunna levera nok og godt 
vatn til ei kvar tid til alle abonnentane, samt sløkkjevatn ved brann. 

Hovudfokus for avlaup og vassmiljø er å leggja til rette for gode og framtidstetta løysingar for 
oppsamling, transport og reinsing av avlaupsvatn frå alle abonnentane. Vidare skal ein ha fokus på 
arbeid etter vassforskrifta, der ein har mål om å oppnå og oppretthalde god  økologisk og kjemisk 
tilstand i alle vassførekomstar i kommunen.  

Det er sett ned ei arbeidsgruppe for planarbeidet. Arbeidsgruppa skal møtast jamnleg i arbeidet, og 
skal leggja fram framlegg til kommunedelplan til rådmannen som tek det vidare i planutvalet 
(Formannskapet) og til politisk handsaming.  

Arbeidsgruppa er samansett som følgjer:  

·  VA konsulent i kommunen – Kjell Langeland  
·  Teknisk sjef - Tone Selmer Skuggevik  
·  Rådgjevar/sækretær Johan M. Hansen og Ingrid Vatne frå Norconsult for utarbeiding av 



 
 

planen.  

Andre aktørar, til dømes kommunelege kallast inn når det er  relevant. Norconsult er rådgjevar / 
sækretær for arbeidet og gjev fagleg administrativ bistand undervegs i prosessen. 

 
Formannskapet i Modalen kommune vedtok i sak 035/2020.  23.10.2020. at Planprogram for 
kommunedelplan for vassforsyning, avlaup og vassmiljø skulle leggjast ut på høyring og offentleg 
ettersyn jamfør plan- og bygningslova § 5-2. Planprogrammet har vore på høyring i perioden 
29.oktober – 9 desember 2020. Det er kome inn høyringsfråsegn frå:  

·  NVE 
·  Stadsforvaltaren i Vestland 
·  Vestland fylkeskommune 
·  Direktoratet for mineralforvaltning 

 

 

Merknadar er innarbeida i planprogrammet og vert elles tatt omsyn til i planarbeidet. 
Høyringsfråsegna er i sin heilheit gjengjeven i vedlegg KDP – 02. 
 
Konklusjon 
Rådmannen vil tilrå at kommunestyre vedtek at planprogram for kommunedelplan for vassforsyning, 
avlaup og vassmiljø vert vedteke. 
 

 

 

 

Kommunestyret - 009/2021 

 

KS - behandling: 

Ingrid Vatne frå Norconsult presenterte planprogram kommunedelplan for vassforsyning, avlaup og 
vassmiljø. I tillegg orienterte ho om status for VA i Modalen kommune. Gjekk gjennom 
høyringsinnspel til planprosessen. 
Samrøystes vedteke 
 

 

KS - vedtak: 

Planprogrammet for kommunedelplan for vassforsyning, avlaup og vassmiljø vert vedteke slik det ligg 
føre. 

 

Vedlegg: 

Planprogram avlaup og vassmiljø 2022 -2030 

KDP-02 Høyringsfråsegn 

  



 
 

Sakspapir 

 

Saksbehandler Arkiv ArkivsakID 

Jo Bjarte Tømmerbakke FA-S05 
 

20/294 

   

 

Saksnr Utvalg Type Dato 

030/2020 
 

Formannskapet PS 08.09.2020 

035/2020 
 

Kommunestyret PS 24.09.2020 

008/2021 
 

Kommunestyret PS 18.02.2021 

 

Avtale med Modalen kraftlag BA vedkomande konsesjonkraft for 2021 - 2024  

 

 

Forslag til vedtak: 

Modalen kommune overfører eiga konsesjonskraft til Modalen Kraftlag utan vederlag for den del 
av forbruket som går til kommunalt forbruk og til private innbyggjarar / kundar og landbruk. 

Modalen kommune vidarefører underteikna avtale med Modalen kraftlag om sal av 
konsesjonskraft for den del som skal vidareseljast til lokalt næringsliv, men med slike endringar 
som kjem fram nedanfor. Differansen mellom marknadspris og kostpris skal heilt ut tilfalle 
næringsfondet. 

Modalen kommunestyre vedtek slike endringar av underteikna avtale mellom Modalen kommune 
og Modalen kraftlag om salg av konsesjonskraft:  

Pkt 5. Vederlag   

Vert endra frå: Kraftlaget skal betale markedspris til kommunen for kraften. Prisen for 
avtaleperioden er fastsatt til 16 øre/kWh, jf. likevel kontraktens pkt. 10 om oppsigelse.  

Til: Kraftlaget skal betale markedspris til kommunen for kraften. Prisen for avtaleperioden er 
fastsatt til 35 øre/kWh, jf. likevel kontraktens pkt. 10 om oppsigelse. 

Pkt 10. Ikrafttredelse og opphør. 

Vert endra frå: Avtalen løper til 31. desember 2022 

Til: Avtalen løper til 31. desember 2024 

All kraftmengda skal uavkorta stillast til rådvelde for abonnentane i Modalen kommune til lågast 
mogeleg pris der og prisen på kjøp og overføring av krafta bør bli teke omsyn til.  



 
 

Vedtaket gjeld for disponering av kommunen si konsesjonskraft til og med 31.12.2024.  

Rådmannen legg fram ny sak til kommunestyret i første halvår 2024. 

 

Alternativt forslag til vedtak: 
 
008/2021 Avtale Modalen Kraftlag vedkomande konsesjonskraft for 2021 – 2024 
 
 
 
Modalen kommune overfører eiga konsesjonskraft til Modalen Kraftlag utan vederlag for den del av 
forbruket som går til kommunalt forbruk og til private innbyggjarar / kundar og landbruk. 
 
 
 
Modalen kommune vidarefører underteikna avtale med Modalen kraftlag om sal av konsesjonskraft 
for den del som skal vidareseljast til lokalt næringsliv, men med slike endringar som kjem fram 
nedanfor. 
 
 
Modalen kommunestyre vedtek slike endringar av underteikna avtale mellom Modalen kommune og 
Modalen kraftlag om salg av konsesjonskraft: 
 
 
Pkt 1: Kva avtalen gjeld 
 
 
Endra frå: Modalen kommune sel i dag si konsesjonskraft til Modalen Kraftlag. 
 
Til: Modalen Kraftlag har gjennom mange år disponert og seld vidare kommunen si konsesjonskraft i 
Modalen. 
 
Denne avtalen gjeld to områder: 
 
Vidare disponering av den delen av konsesjonskrafta som går til kommunalt forbruk, til private 
kundar og landbruk. 
 
Sal av den delen av kommunen si konsesjonskraft som Modalen Kraftlag sel vidare til næringslivet i 
kommunen. 
 
Pkt 4: Kjøpar sine forpliktelsar 
 
Tillegg under kontraktspunkt 4: 
 
Sal til kommunalt forbruk, private innbyggjarar / kundar og landbruk. 
 
Modalen Kraftlag sel vidare konsesjonskrafta til desse kundene til sjølvkost 
 
Sjølvkost vert definert som konsesjonskraftpris + kraftlaget sine kostnadar med sal av krafta. (Måling, 
avrekning, fakturering, datasystem, personell.) 



 
 

 
Sal til næringslivet 
 
Sal til næringslivet i kommunen. 
 
Modalen Kraftlag sel krafta til næringslivet i Modalen kommune til marknadspris. 
 
Marknadsprisen vert regulert av Modalen Kraftlag 
 
Krafta vert kjøpt fra Modalen kommune til konsesjonskraftpris 
 
Overskot og ev. underskot ved salet skal delast likt mellom Modalen Kommune og Modalen Kraftlag 
 
Overskot/underskot vert definert som marknadsprisen – Sjølvkost 
 
Sjølvkost vert definert som konsesjonskraftpris + kraftlaget sine kostnadar med sal av krafta. (Måling, 
avrekning, fakturering, datasystem, personell.) 
 
Pkt 5: Vederlag 
 
Konsesjonskraftprisen for avtaleperioden vert regulert av myndigheitene årleg. Den er sett til 11.40 
øre/kWh i 2021. 
 
Sal til kommunalt forbruk, private innbyggjarar / kunder og landbruk. 
 
Modalen Kraftlag betalar konsesjonkraftpris til Modalen Kommune 
 
Sal til næringslivet 
 
Krafta vert kjøpt frå Modalen kommune til konsesjonskraftpris 
 
Modalen Kraftlag sel krafta til næringslivet i Modalen til marknadspris. 
 
Marknadsprisen vert regulert av Modalen Kraftlag 
 
Overskot og ev. underskot ved salet skal delast likt mellom Modalen kommune og Modalen Kraftlag 
 
Overskot/underskot vert definert som Marknadsprisen – Konsesjonskraftpris +Kraftlaget sin 
sjølvkost. 
 
 
Pkt 6: Betaling og misleghald 
 
Endra frå: Betalingsforfall for kvartalsvis oppgjer er den 30. i påfølgjande månad. 
 
Til: Kraftlaget fakturerar kundane for 2 månadars periodar. Betalingsforfall for oppgjer mellom 
partane i denne avtalen, er 14 dagar etter betalingsfrist for næringslivet. 
 
 
 
 
 



 
 

 

Saksopplysningar: 

 

Bakgrunn 
I kommunestyret sak 005/2017 vart det gjort slikt vedtak: 

Modalen kommune overfører eiga konsesjonskraft til Modalen Kraftlag utan vederlag for den del av 
forbruket som går til kommunalt forbruk og til private innbyggjarar / kundar og landbruk.   

Modalen kommune vidarefører underteikna avtale med Modalen kraftlag om sal av konsesjonskraft 
for den del som skal vidareseljast til lokalt næringsliv, men med endring av pris i samsvar med vedtak  

i KS 017/2015.  Differansen mellom marknadspris og kostpris skal heilt ut tilfalle næringsfondet.  

All kraftmengda skal uavkorta stillast til rådvelde for abonnentane i Modalen kommune til lågast 
mogeleg pris der og prisen på kjøp og overføring av krafta bør bli teke omsyn til.  

Vedtaket gjeld for disponering av kommunen si konsesjonskraft til og med 31.12.2020.  

Rådmannen legg fram ny sak til kommunestyret i første halvår 2020. 

Grunna Korona pandemien vart det ikkje mogleg å få saka til handsaming i kommunestyret før etter 
sommaren 2020. 

Modalen kommune er vertskommune for delar av BKK si kraftutbygging i Stølsheimen. BKK som 
konsesjonær må avgje inntil 10 % av innvunne kraft frå utbygginga til vertskommunen og/eller 
fylkeskommunen til årleg fastsett pris. Samla mengde konsesjonskraft for Modalen kommune er om 
lag 71 GWh. 

Modalen kommune har rett til uttak av konsesjonskraft som tilsvarar det allminnelege kraftforbruket 
i kommunen. Dette utgjer årleg ca. 9 GWh. Det overskytande konsesjonskraftvolumet tilfell Vestland 
Fylkeskommune.  Modalen kraftlag si omsetning av kraft til næringslivet utgjer ca. 1.1 GWh. 

Utteken kraft kan kommunen nytta etter eige skjønn, enten ved sal av konsesjonskrafta i marknaden, 
bruke konsesjonskrafta til kommunale bygg eller tildele krafta til eigne innbyggjarar. Men  
konsesjonskraftrettane må forvaltast innanfor gjeldande konkurransereglar  

Modalen kommunestyre vedtok i møte den 06.12.2012 (Ksak 056/12) gjeldande avtale mellom 
Modalen kommune og Modalen kraftlag. Vilkåra i avtalen med Modalen kraftlag om videresesal av 
konsesjonskrafta til næringslivet vart fastlagt for ein periode gjeldande for 10 år (løper til 
31.12.2022). Marknadsprisen, som vart fastsett, var basert på ei vurdering i eit slikt lengre 
tidsperspektiv. Avtalen kan likevel seiast opp av begge partar med 6 månader verknad dersom 
prisutviklinga skulle tilsei at det er naudsynleg å føreta ein korreksjon. Avtalen vart sist korrigert i 
2015 og vidareført frå 2017 – 2020 med same prisnivå som i 2015. 

Advokatfirmaet Lund & Co var engasjert i arbeidet med utforminga av avtalen for å sikre at den var i 
samsvar med ulike føresetnader for omsetning av konsesjonskraft.  



 
 

Særleg har det vore viktig å ivareta at prisen for sal av konsesjonskraft til næringslivet ikkje skulle 
medføre ei ulovleg subsidiering, men vere basert på ein fastsett markedspris for avtaleperioden. 

 
Vurdering 
Når det gjeld bindingstida på forvaltinga av konsesjonskrafta etter fastsette vilkår, så er det rimeleg 
at denne vert avgrensa til fire år. Dette for ikkje å binde opp eit nytt kommunestyre, men leggje til 
rette for at dei kan føreta ei sjølvstendig vurdering av saka etter nyval, basert på dei føresetnader 
som då måtte rå for kommunen. 

Modalen kraftlag har gjennom mange år disponert Modalen kommune si konsesjonskraft, og dei er 
avhengig av denne krafta for framleis å kunne drive si verksemd som i dag. Det har vore brei politisk 
semje om at konsesjonkrafta skal distribuerast av Modalen kraftlag, og vilkåra er i dag forvalta i 
samsvar med gjeldande konkurransereglar. Rådmannen finn derfor ikkje grunn til gjere ytterlegare 
vurderingar av andre alternativ dersom ikkje kommunestyret ynskjer/bestiller ei slik saksutgreiing. 

Rådmannen vil her kort peika på at kommunen sjølv, ved seinare økonomisk behov, kan redusere 
sine kostnader for kjøp av straum til eigne anlegg/bygningar eller auka si inntekt ved sal av 
konsesjonskrafta i marknaden. Til dømes vil eit sal av 9 GWh konsesjonskraft auke inntektene til 
kommunen med om lag 2,5 mill årleg, basert på 2019 priser. 

Pris i avtalen vart i 2015 fastsett lågare enn dåverande årskontraktsprisar basert på at avtaleprisen 
var for ein lengre kontrakstperiode. Same vurdering må også leggjast til grunn i dag, ikkje vere basert 
på ei vurdering av kortare svingningar i kraftprisen.  

Rådmannen har difor innhenta ei ny vurdering frå Advokatfirmaet Lund & Co for å få ei oppdatering 
av markedsprisen for denne kontrakten.  

I den nye vurderinga konkluderer dei med at prisnivået for kontrakten er 35 til 38 øre/KWh.  
Rådmannen syner elles til dei vurderingar som kjem fram i vedlagt notat om prisutviklinga i 
kraftmarkedet fram til 2025. 

 
Konklusjon 
Rådmannen rår til at gjeldande avtale om sal av konsesjonskraft til marknadsmessige vilkår for den 
del som Modalen kraftlag skal vidareselje til lokalt næringsliv vert endra i tråd med framlegg til 
vedtak for pkt 5 og pkt 10, og at øvrig konsesjonskraft vert vidareformidla på vilkår som tidlegare 
fastsett i vedtak i KS 005/2017. 
 

 

 

 

Formannskapet - 030/2020 

 

FOR - behandling: 

Etter debatt fremma ordførar forlag til nytt alternativt vedtak, som vart teke opp til votering. 
Ordførar sitt framlegg vart samrøystes vedteke. 
 



 
 

 

FOR - vedtak: 

Formannskapet sender saka vidare til kommunestyret for handsaming, utan tilråding. 
 

 

Kommunestyret - 035/2020 

 

KS - behandling: 

Ordførar tok framlegg om utsetjing av saka opp til votering. Dette pga av at ein ikkje har fått 
gjennomført det planlagde møtet med kraftlaget før kommunestyremøtet. 
Samrøystes vedteke 
 

 

KS - vedtak: 

Kommunestyret utset saka til neste kommunestyremøte, 5. november 2020. 
 

 

Kommunestyret - 008/2021 

 

KS - behandling: 

Rådmannen orienterte kort om saka.  
Det vart drøfta om det er råd å selge konsesjonskrafta på den opne marknaden i staden for å selge 
denne til innbyggjarar og verksemder gjennom Modalen Kraftlag. Dette er ein moglegheit for 
Modalen kommune å vurdere som ei viktig inntektskjelde til kommuneøkonomien.  
Varaordførar la fram alternativt framlegg til vedtak til votering. Samrøystes vedteke. 
 
 

 

KS - vedtak: 

Alternativt forslag til vedtak: 
 
008/2021 Avtale Modalen Kraftlag vedkomande konsesjonskraft for 2021 – 2024 
 
Modalen kommune overfører eiga konsesjonskraft til Modalen Kraftlag utan vederlag for den del av 
forbruket som går til kommunalt forbruk og til private innbyggjarar / kundar og landbruk. 
 
Modalen kommune vidarefører underteikna avtale med Modalen kraftlag om sal av konsesjonskraft 
for den del som skal vidareseljast til lokalt næringsliv, men med slike endringar som kjem fram 
nedanfor. 
 
Modalen kommunestyre vedtek slike endringar av underteikna avtale mellom Modalen kommune og 
Modalen kraftlag om salg av konsesjonskraft: 
 
Pkt 1: Kva avtalen gjeld 
 
Endra frå: Modalen kommune sel i dag si konsesjonskraft til Modalen Kraftlag. 

 



 
 

 
Til: Modalen Kraftlag har gjennom mange år disponert og seld vidare kommunen si konsesjonskraft i 
Modalen. 
 
Denne avtalen gjeld to områder: 
 
Vidare disponering av den delen av konsesjonskrafta som går til kommunalt forbruk, til private 
kundar og landbruk. 
 
Sal av den delen av kommunen si konsesjonskraft som Modalen Kraftlag sel vidare til næringslivet i 
kommunen. 
 
Pkt 4: Kjøpar sine forpliktelsar 
 
Tillegg under kontraktspunkt 4: 
 
Sal til kommunalt forbruk, private innbyggjarar / kundar og landbruk. 
 
Modalen Kraftlag sel vidare konsesjonskrafta til desse kundene til sjølvkost 
 
Sjølvkost vert definert som konsesjonskraftpris + kraftlaget sine kostnadar med sal av krafta. (Måling, 
avrekning, fakturering, datasystem, personell.) 
 
Sal til næringslivet 
 
Sal til næringslivet i kommunen. 
 
Modalen Kraftlag sel krafta til næringslivet i Modalen kommune til marknadspris. 
 
Marknadsprisen vert regulert av Modalen Kraftlag 
 
Krafta vert kjøpt fra Modalen kommune til konsesjonskraftpris 
 
Overskot og ev. underskot ved salet skal delast likt mellom Modalen Kommune og Modalen Kraftlag 
 
Overskot/underskot vert definert som marknadsprisen – Sjølvkost 
 
Sjølvkost vert definert som konsesjonskraftpris + kraftlaget sine kostnadar med sal av krafta. (Måling, 
avrekning, fakturering, datasystem, personell.) 
 
Pkt 5: Vederlag 
 
Konsesjonskraftprisen for avtaleperioden vert regulert av myndigheitene årleg. Den er sett til 11.40 
øre/kWh i 2021. 
Sal til kommunalt forbruk, private innbyggjarar / kunder og landbruk. 
 
Modalen Kraftlag betalar konsesjonkraftpris til Modalen Kommune 
 
Sal til næringslivet 

 
 



 
 

Krafta vert kjøpt frå Modalen kommune til konsesjonskraftpris 
 
Modalen Kraftlag sel krafta til næringslivet i Modalen til marknadspris. 
 
Marknadsprisen vert regulert av Modalen Kraftlag 
 
Overskot og ev. underskot ved salet skal delast likt mellom Modalen kommune og Modalen Kraftlag 
 
Overskot/underskot vert definert som Marknadsprisen – Konsesjonskraftpris +Kraftlaget sin 
sjølvkost. 
 
Pkt 6: Betaling og misleghald 
 
Endra frå: Betalingsforfall for kvartalsvis oppgjer er den 30. i påfølgjande månad. 
 
Til: Kraftlaget fakturerar kundane for 2 månadars periodar. Betalingsforfall for oppgjer mellom 
partane i denne avtalen, er 14 dagar etter betalingsfrist for næringslivet. 
 

 

 

 

 

Vedlegg: 

2020-08-17 Modalen kraftprisutvikling Lund og co 

Avtale mellom Modalen kommune og Modalen kraftlag om salg av konsesjonskraft 

Saksframlegg 2017 avtale med Modalen kraftlag BA vedkomande konsesjonkraft for 2017 - 2020 

